
Ilinniar  tsisumut ilitsersuut

Misiligut una 1. klassip qiteqqunnerani atuartunut ataasiakkaanut misiligutaavoq. Atuartup naqinnernik 
ilisimasaqarnera takuniarlugu ugguunatigut misilinneqassaaq: 

 •  Naqinnernik taaguineq 1 

Misiliinermi atortussat:

Periusissaq
Atuartut ataasiakkaarlutik misiliivigineqassapput. 

Misiliinermi malitassami qupp. 4-mi paasissutissat qernertumik allassimapput. 
Tungujortumik kipungasunik allannillit atuartumut oqaatigineqartassapput. 

Atuartup akissutaasa eqqortumik nalunaarsorneqarnissaat qulakkeerniarlugu misiliineq 
immiunneqassaaq. Misiliinerup kingorna immiussap tusarnaarneratigut, nalunaarsukkat 
kukkuneqarsimappata aaqqissorneqassapput.

Misiliinermi suliassat arlaqartarmata ilinniartitsisut marluk misiliinermik ingerlatsinissaat 
innersuussutaavoq, aappaa misiliinermik ingerlatsisoq aappaa malinnaasoq.
 
Misiliinermik ingerlatsisoq:

 •  Misiliinermi malitassaq malillugu ilitsersuissaaq immiussillunilu.

Misiliinermi malinnaasoq:

 •  Nalunaarsuivimmut immersuissaaq sekundilersuillunilu.

Misiliineq ataaseq ilitsersuineq ilanngullugu 5 min. missaanni sivisussuseqartarpoq.

Atortussat Piareersima  tassat

Atuartumut Ataasiakkaanut misiligut

Misiliinermik
ingerlatsisumut

Ataasiakkaanut misiliinermi 
malitassaq

Nipinut immiussissu  ssaq:
Mobil/Ipad

Malinnaasumut Nalunaarsuivik Sekundilersuut

Naqinnernik taaguineq 1 - IIinniartitsisup malitassaa

Atuartoq saamimmiit naqinnerit tulleriinneri malillugit (læseretning), naqinnerit atiinik taaguissaaq. 
Illit taaguinerata sukkassusaa ilutigalugu, naqinnerit taagugassai tikkuartassavatit      . Atuartulli 
naqinneq 5 sek. taaniarsarippagu, naqinnerup tullianut ingerlateqqittassavat.
 
                                                                                                                                                                                                                                  
Naqinnernik taaguineq 1
Naqinnernik taaguinermi atuartup naqinnerit tamaasa misilillugit taagussavai.
Atuartoq naqinnerit nipaannik taaguippat, atii pillugit apereqqittarsinnaavat.  

Aallaqqaasiutigalugu ima oqassaatit:
 Massakkut naqinnerit angisuut atii taagussavatit.
 Ativit aallaqqaataa nalunngiliuk? 
 Aap, qanoq taasarpaat? ..... 

Naqinnernik taaguineq atuartup saavanut ileriarlugu ima oqassaatit: 

 Takuuk aaku naqinnerit sanileriiaat. 
 Naqinnerit tulleriiaarlugit tikkuartassavakka, illit tikkuakkama atia taasassavat.
 Oqaruma aallartiinnassaatit.
 
 Suliassatit naammassivatit, qujanaq peqataagavit.
  

Atuarnermut Allannermullu Nalilersuu  t (AAN)
Assiliartassanik  tartaasoq: Mar  n Brandt Hansen

Ilinniartitaanermut Aqutsisoqarfik, 2022

ISBN 978-87-7208-253-0
Inniminniinermut normu: 6381-01-01 

